
mAlAvatyAH parameshvarastotram

மாலாவத்யா: பரமேஶ்வர அத²வா மஹாபுருஷஸ்தோத்ரம்

வந்தே³ தம் பரமாத்மாநம் ஸர்வகாரணகாரணம் ।
விநா யேந ஶவா:ஸர்வே ப்ராணிநோ ஜக³தீதலே ॥ 9॥ 1

நிர்லிப்தம் ஸாக்ஷிரூபம் ச ஸர்வேஷாம் ஸர்வகர்மஸு ।
வித்³யமாநமத்³ரு’ஷ்டம் ச ஸர்வை:ஸர்வத்ர ஸர்வதா³ ॥ 10॥ 2

யேந ஸ்ரு’ஷ்டா ச ப்ரக்ரு’தி:ஸர்வாதா⁴ரா பராத்பரா ।
ப்³ரஹ்மவிஷ்ணுஶிவாதீ³நாம் ப்ரஸூர்யா த்ரிகு³ணாத்மிகா ॥ 11॥ 3

ஜக³த்ஸ்ரஷ்டா ஸ்வயம் ப்³ரஹ்மா நியதோ யஸ்ய ஸேவயா ।
பாதா விஷ்ணுஶ்ச ஜக³தாம் ஸம்ஹர்தா ஶங்கர:ஸ்வயம் ॥ 12॥ 4

த்⁴யாயந்தே யம் ஸுரா:ஸர்வே முநயோ மநவஸ்ததா² ।
ஸித்³தா⁴ஶ்ச யோகி³ந:ஸந்த:ஸந்ததம் ப்ரக்ரு’தே: பரம் ॥ 13॥ 5

ஸாகாரம் ச நிராகாரம் பரம் ஸ்வேச்சா²மயம் விபு⁴ம் ।
வரம் வரேண்யம் வரத³ம் வரார்ஹம் வரகாரணம் ॥ 14॥ 6

தப:ப²லம் தபோபீ³ஜம் தபஸாம் ச ப²லப்ரத³ம் ।
ஸ்வயம் தப:ஸ்வரூபம் ச ஸர்வரூபம் ச ஸர்வத: ॥ 15॥ 7

ஸர்வாதா⁴ரம் ஸர்வபீ³ஜம் கர்ம தத்கர்மணாம் ப²லம் ।
தேஷாம் ச ப²லதா³தாரம் தத்³பீ³ஜம் க்ஷயகாரணம் ॥ 16॥ 8

ஸ்வயம் தேஜ:ஸ்வரூபம் ச ப⁴க்தாநுக்³ரஹவிக்³ரஹம் ।
ஸேவா த்⁴யாநம் ந க⁴டதே ப⁴க்தாநாம் விக்³ரஹம் விநா ॥ 17। 9

தத்தேஜோ மண்ட³லாகாரம் ஸூர்யகோடிஸமப்ரப⁴ம் ।
அதீவ கமநீயம் ச ரூபம் தத்ர மநோஹரம் ॥ 18॥ 10

நவீநநீரத³ஶ்யாமம் ஶரத்பங்கஜலோசநம் ।
ஶரத்பார்வணசந்த்³ராஸ்யமீஷத்³தா⁴ஸ்யஸமந்விதம் ॥ 19॥ 11

கோடிகந்த³ர்பலாவண்யம் லீலாதா⁴மமநோஹரம் ।
சந்த³நோக்ஷிதஸர்வாங்க³ம் ரத்நபூ⁴ஷணபூ⁴ஷிதம்॥ 20॥ 12

த்³விபு⁴ஜம் முரலீஹஸ்தம் பீதகௌஶேயவாஸஸம் ।
கிஶோரவயஸம் ஶாந்தம் ராதா⁴காந்தமநந்தகம் ॥ 21॥ 13

கோ³பாங்க³நாபரிவ்ரு’தம் குத்ரசிந்நிர்ஜநே வநே ।
குத்ரசித்³ராஸமத்⁴யஸ்த²ம் ராத⁴யா பரிஷேவிதம் ॥ 22॥ 14

குத்ர்சித்³கோ³பவேஷம் ச வேஷ்டிதம் கோ³பபா³லகை: ।
ஶதஶ‍்ரு’ங்கா³சலோத்க்ரு’ஷ்டே ரம்யே வ்ரு’ந்தா³வநே வநே ॥ 23॥ 15

நிகரம் காமதே⁴நூநாம் ரக்ஷந்தம் ஶிஶுரூபிணம் ।
கோ³லோகே விரஜாதீரே பாரிஜாதவநே வநே ॥ 24॥ 16

வேணும் க்வணந்தம் மது⁴ரம் கோ³பீஸம்மோஹகாரணம் ।
நிராமயே ச வைகுண்டே²குத்ரசிச்ச சதுர்பு⁴ஜம் ॥ 25॥ 17

லக்ஷ்மீகாந்தம் பார்ஷதை³ஶ்ச ஸேவிதம் ச சதுர்பு⁴ஜை: ।
குத்ரசித்ஸ்வாம்ஶரூபேண ஜக³தாம் பாலநாய ச ॥ 26॥ 18

ஶ்வேதத்³வீபே விஷ்ணுரூபம் பத்³மயா பரிஷேவிதம் ।
குத்ரசித்ஸ்வாம்ஶகலயா ப்³ரஹ்மாண்டே³ ப்³ரஹ்மரூபிணம் ॥ 27॥ 19

ஶிவஸ்வரூபம் ஶிவத³ம் ஸ்வாம்ஶேந ஶிவரூபிணம் ।
ஸ்வாத்மந: ஷோட³ஶாம்ஶேந ஸர்வாதா⁴ரம் பராத்பரம் ॥ 28॥ 20

ஸ்வயம் மஹாவிராட்³ரூபம் விஶ்வௌகோ⁴ யஸ்ய லோமஸு ।
லீலயா ஸ்வாம்ஶகலயா ஜக³தாம் பாலநாய ச ॥ 29॥ 21

நாநாவதாரம் பி³ப்⁴ரந்தம் பீ³ஜம் தேஷாம் ஸநாதநம் ।
வஸந்தம் குத்ரசித்ஸந்தம் யோகி³நாம் ஹ்ரு’த³யே ஸதாம் ॥ 30॥ 22

ப்ராணரூபம் ப்ராணிநாம் ச பரமாத்மாநமீஶ்வரம் ।
தம் ச ஸ்தோதுமஶக்தாऽஹமப³லா நிர்கு³ணம் விபு⁴ம் ॥ 31॥ 23

நிர்லக்ஷ்யம் ச நிரீஹம் ச ஸாரம் வாங்மநஸோ: பரம் ।
யம் ஸ்தோதுமக்ஷமோऽநந்த:ஸஹஸ்ரவத³நேந ச ॥ 32॥ 24

பஞ்சவக்த்ரஶ்சதுர்வக்த்ரோ க³ஜவக்த்ர:ஷடா³நந: ।
யம் ஸ்தோதும் ந க்ஷமா மாயா மோஹிதா யஸ்ய மாயயா ॥ 33॥ 25

யம் ஸ்தோதும் ந க்ஷமா ஶ்ரீஶ்ச ஜடீ³பூ⁴தா ஸரஸ்வதீ ।
வேதா³ ந ஶக்தா யம் ஸ்தோதும் கோ வா வித்³வாம்ஶ்ச வேத³வித் ॥ 34॥ 26

கிம் ஸ்தௌமி தமநீஹம் ச ஶோகார்தா ஸ்த்ரீ பராத்பரம் ।
இத்யுக்த்வா ஸா ச க³ந்த⁴ர்வீ விரராம ருரோத³ ச ॥ 35॥ 27

இதி மாலாவதிக்ரு’தம் மஹாபுருஷஸ்தோத்ரம் ॥
ஶ்ரீப்³ரஹ்மவைவர்தே மஹாபுராணே ப்³ரஹ்மக²ண்டே³அஷ்டாத³ஶாத்⁴யாயாந்தர்க³தே
க³ந்த⁴ர்வஜீவதா³ந மஹாபுருஷஸ்தோத்ரப்ரணயநம் ॥

